
Ditsenogare go Taolo ya 
Matlhotlhapelo ya Gamagara

REISA e neelane ka dikobo di feta di le 50 gammogo le 
mabokoso a thuso ya potlako a go feta 50 go Yuniti ya 
Taolo ya Matlhotlhapelo kwa Mmasepala wa Selegae 
wa Gamaraga. Seno ke kgato ya go rulaganyetsa le 
fa matlhotlhapelo a diragala mo sebakeng sa Baagi 
ba Gamaraga, jaaka re lemogile gore ka nako ya 
ditlha tsa mariga go na le kgonagalo ya gore matlo a 
tshware molelo. Re ikaelela go tswelela go tshegetsa 
Yuniti ya Taolo ya Matlhotlhapelo ka ngwaga.

Re motlotlo go itsise ka go thapiwa ga Nomfundo Mpompo jaaka 
Motlhankedi wa Tlhaeletsano le Baagi (CLO0 wa REISA. Ke kgokagano e e 
botlhokwa magareng ga porojeke ya sola le baagi ba 
baamogeladitshiamelo ba ba gaufi.

O tsena go REISA go tswa kwa Lefapheng la Tlhabololo ya Loago e bile o 
tla ka maitemogelo a mantsi go tlhabololo ya baagi.

“Ke rata Tlhabololo ya Loago thata e bile ke dumela gore ke 
motho yo o botlhokwa thata go baagi ba Gamaraga ka 
maitemogelo a ke a boneng mo sebakeng sa dingwaga. Ke 
itumeletse thata tšhono e ntšhwa e ke e boneng, jaaka ke tla bo 
ke samagana le dikgwetlho le ditšhono tse di ntšhwa.” 
Nomfundo Mpompo.

Fano ke Motlhankedi wa Tlhaeletsano 
le Baagi yo montšhwa wa REISA

“Mmasepala wa Selegae wa Gamagara o lebogela dilwana tse 
o di abetseng namolo go Taolo ya Matlhotlhapelo. Re dumela 
gore Taolo ya Matlhotlhapelo e tshwanetse go nna tiro ya 
mongwe le mongwe. Ditebogo tebang le go re bontsha gore 
setlhopha sa gago se dumela mo kakanyong e e jalo.” - Mme 
Dineo Seetile, Motsamaisi wa Yuniti ya Taolo ya Matlhotlhapelo.

From Left: Mr. Abel Booysen, Disaster Management unit Officer Hnr Cllr. Edwin 
Hantise, Mayor of Gamagara Local Municipality Nomfundo Mpompo, REISA 
CLO Mr. George Loeto, Acting Director of Community Services Department 
Mrs. Dineo Seetile, Disaster Management Unit Manager

Porojeke ya Dikolo tsa Ubuntu: Thulaganyo 
ya Setlhopha sa Boeteledipele ba Sekolo

“Ke rata go lebogela tiro e ntle eno eo o e direlang dikolo tsa rona. Ke solofela fa o tlhaloganya seabe se thuso ya gago e se dirang mo 
baaging botlhe ba rona. Ke a leboga!” Morutabana go tswa kwa Sekolong Se Se Potlana sa Deben.

Porojeke ya Dikolo tsa Ubuntu e ne e le baamogelabaeng ba 
barutabana le bagokgo e le karolo ya ditlhopha tsa Botsamaisi ba 
Sekolo kwa kopanong ya boeteledipele le thulaganyo ya ditlhopha 
kwa Duin in die Weg Guest Farm (Upington) (lefelo). Maikaelelo a 
lenaneo e ne e le go tokafatsa dikamano go tiro mo gare ga 
ditlhopha tsa boeteledipele. Ditiro di ne di akaretsa ditiro tsa ditlhopha 
fao Badiredi Loago ba neng ba lebeletse tlhaeletsano, Mefuta ya 
ditaele tsa boeteledipele, le neelo ya ditiro, jj.   

“Ke Iebogela lenaneo leno “Micro-Genesis. E ntliseditse tshedimosetso e e mosola ka go tlhabololo le go nonotsha bokgoni jwa me le go 
ikitse botoka. Ke leboga go menagane.” - Lesego Olyn, moamogeladitshiamelo tsa lenaneo.  

Lenaneo la Tlhabololo ya bašwa ga jaana le mo kgatong ya bobedi ya lona. Bašwa ba le 25 ba tsaya karolo mo lenaneong la katiso la dikgwedi 
di le 6. Go fitlha ga jaana, batsaakarolo ba weditse di mojule tse 3, tseo di tsenyeletsang Bokgoni jwa Loago, Bokgoni jwa Tiro le Baagi ba Bašwa. 

Dipoelo tsa lenaneo ke go tshegetsa matseno go mmaraka wa ditiro le go diragatsa ditoro tsa go nna borakgwebo.

Tlhabololo ya Bokgoni jwa Bašwa 

Dintlha ka ga dikgokagano tsa baagi tse di latelang di tla buisanelwa mo dipolateforomong tsa REISA tsa mo moweng gonne dikopano tsa sebele di sa letlelelwa mo 
nakong e ya taolo ya motsamao ya bosetšhaba.

Dikopano Tsa Baagi

Tlhabololo ya Ikonomi e e Dirisitsweng: 
Kwatara 2 2022 Golaganya Le Rona

